
Թեմայի արդիականությունը:
Հայաստանում ձեռնարկատիրական կրթության զարգացման անհրաժեշտությունը հիմնավորված է ՀՀ 2014-2025 թ.թ. հեռանկարային զարգացման ռազմավարական ծրագրով, ՀՀ կառավարության 2014 թվականի նոյեմբերի 13-ի նիստի N 47 արձանագրային որոշման հավելվածի ՀՀ ֆինանսական կրթման ազգային ռազմավարությամբ, ինչպես նաև ՀՀ կառավարության 2015 թվականի հոկտեմբերի 1-ի N 44 որոշման հավելվածի «Փոքր և միջին ձեռնարկատիրության զարգացման 2016-2018 թվականների ռազմավարության» 44-րդ և 45- րդ կետերով: 2017 թվականին Հայաստանի հանրակրթական մի շարք դպրոցներում փորձնական ներդրվեց «Ձեռնարկատիրական կրթություն» առարկան, որի նպատակն էր խթանել ՀՀ ուսումնական հաստատությունների շրջանավարտների ձեռնարկատիրական գիտելիքների, հմտությունների և կարողությունների զարգացումը: Ձեռնարկատիրական կրթության համալիր ներդրումը նախատեսվում է հանրակրթական համակարգում իրականացնել 4 տարիների ընթացքում՝ 2017-2020 թվականների ընթացքում՝ տարրական դպրոցի 2-4-րդ դասարաններում՝ որպես ինտեգրվող բաղադրիչ «Տեխնոլոգիա» առարկայի մեջ:
Տեխնոլոգիա առարկայի արդյունավետ ուսուցման համար նախատեսված ուսումնական գործունեության տեսակներն ու մեթոդները կիրառելի են ձեռնարկատիրական կրթության ուսուցման համար: Քանի որ ծրագրային թեմաների էական փոփոխություններ չեն նախատեսվում, ուստի Տեխնոլոգիա առարկայի բովանդակության մեջ ձեռնարկատիրական կրթությանը վերաբերող նյութը ուսուցման գործընթացում պետք է ներկայացվի ու մատուցվի այնպես սահուն ու ներդաշնակ, որ այն չդիտվի որպես առանձին բաղադրիչ, այլ տարալուծվի առարկայի բովանդակության մեջ և միասնացվի: 

Հետազոտական աշխատանքի նպատակն է՝ ուսումնասիրել տարրական դասարաններում ձեռնարկատիրական կրթության կազմակերպման ձևերի վերաբերյալ գիտատեսական և գիտամեթոդական գրականությունը:

Հետազոտական աշխատանքի խնդիրներն են՝

· Նկարագրել ձեռնարկատիրական կրթության կազմակերպման և անցկացման գործընթացը
· Բացահայտել դասընթացի կարևորությունը ուսուցման գործընթացում
· Իրականացնել փորձարարական աշխատանք՝ միտված տեխնոլոգիայի ժամին տվյալ դասընթացի ինտեգրման բարելավմանը

Հետազոտական աշխատանքը կազմված է ներածությունից, երեք գլուխներից, փորձարարական մասից, եզրակացությունից և օգտագործված գրականության ցանկից:

Գլուխ 1. Ձեռնարկատիրական կրթության ինտեգրումը Տեխնոլոգիայի ուսուցման գործընթացում

Տեխնոլոգիայի ուսուցման գործընթացում ձեռնարկատիրական կրթության ինտեգրումը՝
1. չպետք է ավելորդ ծանրաբեռնվածություն առաջացնի սովորողների համար,

2. դասավանդման տեսանկյունից պետք է լինի հետաքրքիր և դյուրըմբռնելի,

3. ձեռներեցության վերաբերյալ տեղեկատվությունը պետք է մատուցվի փոքր չափաբաժիններով, ներկայացվի պարզ, մատչելի և գրավիչ ձևերով՝ խուսափելով տվյալ տարիքի երեխայի կյանքին չառնչվող տեղեկատվություն հաղորդելու գայթակղությունից,

4. պետք է կրի ինտերակտիվ բնույթ՝ հենվելով աշակերտակենտրոն ուսուցման առավելությունների վրա,

5. ինտեգրվող և հիմնական նյութը պետք է փոխլրացնեն միմյանց՝ կազմելով ամբողջական միավոր, առանց ձախողելու դասի նպատակը:

Ձեռնարկատիրական կրթությունը պետք է դիտարկել իբրև հասարակության և պետության կողմից պատվեր՝ ուղղված հանրակրթությանը: Դրա իրականացման համար անհրաժեշտ է մշակել համապատասխան մեթոդիկա, ուսումնական ձեռնարկներ, դիդակտիկ նյութեր և այլ պարագաներ: [1, էջ 17]

Ձեռնարկատիրական կրթության ինտեգրումը սովորողներին ապահովում է հետևյալ հիմնական կոմպետենցիաներով.

1. տեսական գիտելիքներ, որոնք անհրաժեշտ են նոր կազմակերպություն կամ ստարտափ հիմնելու և այն գործարկելու համար,

2. իրավիճակները քննարկելու, դրանք հասկանալու, ուժեղ և թույլ կողմերը բացահայտելու կարողություն,

3. նախաձեռնողականություն և հնարավորությունները բացահայտելու և գնահատելու կարողություն,

4. մտքեր, մտահղացումներ, բիզնես գաղափարներ ստեղծելու և դրանք ներկայացնելու կարողություն,

5. նորարարությունները հասկանալու և գնահատելու, ինչպես նաև նորարարություններ մտածելու կարողություն,

6. բիզնես պլան, ինչպես նաև ցանկացած գործողությունների պլան կազմելու կարողություն,

7. տեխնիկական և տեխնոլոգիական նորամուծությունները գնահատելու և դրանք կիրառելու կարողություն,

8. անձնական հետաքրքրությունները և նախասիրությունները բացահայտելու կարողություն,

9. շուկայական հետազոտություններ կատարելու կարողություն,

10. փող վաստակելու հնարավորությունները հասականալու կարողություն,

11. վաստակած շահույթը ճիշտ օգտագործելու կարողություն,

12. ժամանակը ճիշտ կառավարելու և իրատեսական պլաններ կազմելու կարողություն,

13. գրավոր և բանավոր արդյունավետ հաղորդակցվելու, ժողովներ և հանդիպումներ կազմակերպելու կարողություն,

14. ստեղծագործաբար և քննադատաբար մտածելու կարողություն,

15. կառավարչական հմտություններ զարգացնելու կարողություն: [ 2, էջ 45]
Աշխատանքի իրականացման ձևերը՝

Ուսուցանվող նյութի բովանդակության և կիրառության հետ անմիջական առնչություն ունեցող ձևերը.

Ձեռնարկատիրական կրթության արդյունքում սովորողը պետք է կարողանա՝
1. պատկերացնել, թե ողջ նախագծի իրականացումը ինչպիսի առաջադրանքների կատարում է պահանջում,

2. որոշել այդ առաջադրանքների կատարման իրական ժամկետները և պատասխանատուներին, հասկանալ ռիսկային գործոնները և ակնկալվող արդյունքները,

3. վերլուծել ստացված տեղեկատվությունը և ըստ անհրաժեշտության կիրառել այն,

4. պատկերացնել` ինչպես են ստեղծվում ստարտափները` սկսնակ կազմակերպությունները, կամ այլ տեսակի կազմակերպությունները և կրթական ծրագրի շրջանակներում ստեղծել սեփական կազմակերպությունը:

5. բացահայտել և հասկանալ հաջողակ ձեռներեցների և ներդրողների գործունեությունը, ինչպես նաև պատկերացնել, թե ինչպես են նրանք արժեք ստեղծում իրենց և այլոց համար,

6. թվարկել բիզնես և աշխատանքային էթիկայի հիմնական նորմերը և բացատրել դրանց պահպանման անհրաժեշտությունը հաջողված ձեռնարկատիրական գործունեություն ծավալելու համար,

7. էթիկայի հիմնական նորմերը կիրառել իր շրջապատում,

8. նկարագրել կորպորատիվ սոցիալական պատասխանատվությունը և այդ սկզբունքների կիրառման անհրաժեշտությունը բիզնես գործունեության մեջ:

Գլուխ 2. Ձեռներեց  ձեռներեցություն:
2.1.Բարիք, ապրանք, ծառայություն. ովքե՞ր են ստեղծում դրանք
«Ձեռներեց և ձեռներեցություն» թեման տարրական դպրոցի տեխնոլոգիայի դասընթացի նոր թեմաներից է:Այս թեմայի հիմնական նպատակն այն է, որ աշակերտը պատկերացնի, թե ով է ձեռներեցը, որն է ձեռներեցության դերը, ինչ հատկանիշներով է բնութագրվում ձեռներեցը: Աշակերտը պետք է իմանա` ինչ է բարիքը, որքան է կարևոր ապրելու համար բարիք ստեղծելը: Շատ զգուշորեն աշակերտին բացատրել` ինչ է փողը, որն է նրա դերը կյանքում, ինչպես պետք է վաստակել փողը: Աշակերտը պետք է հստակ հասկանա, թե ինչ է բարիքը, ապրանքը, ծառայությունը: Այս հասկացություները դժվար կընկալվեն աշակերտի կողմից, մանավանդ  2-րդ դասարանում:  Բայց մենք պետք է բազմաթիվ օրինակներով, քայլ առ քայլ երեխային մատուցենք իրենց հասկանալի ձևով. խաղերով, բեմադրությամբ և այլն: Մեր համոզմամբ՝ սա ճիշտ արվող քայլ է, որպեսզի կյանքից ետ չմնանք և քայլենք աշխարհին համընթաց: Դեռևս փիլիսոփա Սոկրատեսն է ասել. «Ամեն ինչ հոսում է, ամեն ինչ փոփոխվում»: [1, էջ 15]

Պետք է փոխվենք և մենք. որքան շուտ, այնքան լավ:
Մեր նպատակը ձեռներեցին ներկայացնելն է: Քանի որ թեմայի գլխավոր հերոսը նա է և, ընդհանրապես, և՛ ապրանքը, և՛ բարիքը, և՛ փողը կախված են ձեռներեցից:  Նա է առաջին  դեմքը և կախված այն բանից, թե ով է նա, ինչպիսին է նրա մարդկային հատկանիշները, ինչ գիտելիքի պաշար ունի և փորձարություն, այդպիսին էլ կլինի նրա ստեղծած բիզնեսը: Թվարկենք այն հատկանիշները, որ պետք է ունենա ձեռներեցը. 

1.Նախ պետք է իմանանք, որ նրանք չեն ծնվում, այլ դառնում են: Նա պետք է լինի նպատակասլաց, պատասխանատու, գործն ավարտին հասցնող մարդ.
2. Նա պետք է լինի կազմակերպիչ:  Նախքան գործը սկսելը, կազմի գործողությունների պլան և նախապես ծրագրի բոլոր քայլերը.
3. Լինի տոկուն, աշխատի այնքան, որքան պետք է.
4. Կարողանա ճիշտ որոշում կայացնի և հավատարիմ մնա իր ընդունած որոշումներին.
5. ՈՒնենա ճկուն մտածելակերպ և ռիսկի դիմելու պատրաստակամություն.
6. Ի վերջո լինի խելացի, աշխատասեր, հնարամիտ, ազնիվ ու բարեկիրթ մարդ:

պատախանատու
բարեկիրթ, ստեղծարար

ազնիվ
նպատակասլաց


         կազմակերպված

աշխատասեր
նորարար

Այնուհետև կխոսենք բարիքի և ապրանքի մասին և այն մասին թե ինչ է ձեռներեցությունը:

Այն արժեքը, բավարարվածության մակարդակը, որ մարդիկ ստանում են ապրանքների և ծառայությունների սպառումից, կոչվում է օգտակարություն։ Ի վերջո, տնտեսության արտադրության գործոնները ստեղծում են օգտակարություն և ծառայում են մարդկանց շահերին։  [3, էջ 9]
Ճիշտ սպառողը նա է, ով գիտի, թե ինչ է գնում, ինչի համար է վճարում և ինչ նպատակով պետք է օգտագործի այն:
Արտադրության գործոնները տնտեսության կառուցվածքային մասը հանդիսացող ռեսուրսներ են․ վերջիններս օգտագործվում են ապրանքներ և ծառայություններ արտադրելու համար։ Տնտեսագետները արտադրության գործոնները բաժանում են չորս խմբի՝ հող, աշխատանք, կապիտալ և ձեռներեցություն:                                                                 [image: image10.jpg]


                                                                           

Ձեռներեցությունը գաղափարը բիզնեսի վերածելու մղումն է: Ձեռներեց է այն անձը, որը օգտագործում է արտադրության մյուս գործոնները՝ հողը, աշխատանքը և կապիտալը՝ շահույթ ստանալու նպատակով: Սովորաբար, ամենահաջողակ ձեռներեցները նորարարներն են, որոնք ապրանքներ և ծառայություններ արտադրելու նոր եղանակներ են մշակում: Այսօր մեզ շրջապատող շատ նորամուծություններ գոյություն չէին ունենա, եթե  ձեռներեցը հողը, աշխատանքը և կապիտալը օգտագործելու նոր եղանակներ չմշակեր․ վառ օրինակ են Հենրի Ֆորդը կամ Բիլ Գեյթսը։  Ձեռներեցները տնտեսական աճի կարևոր շարժիչ են, որոնք օգնում են կառուցել աշխարհի ինչպես խոշոր, այնպես էլ փոքր և միջին ընկերություններ: Ձեռնարկատերերը զարգանում են այն տնտեսություններում, որտեղ նրանք ազատություն ունեն բիզնես սկսելու և ազատորեն ռեսուրսներ գնելու: Ձեռնարկատիրության դիմաց եկամտի աղբյուր է համարվում շահույթը:

Դասի ընթացքում կազմակերպել քննարկում աշակերտների հետ այն մասին, թե ինչ է պետք մարդուն հարմարավետ և լավ ապրելու համար: Երեխաները թվարկում են. համեղ ուտելիքներ, գեղեցիկ շորեր, լավ տներ, մեքենաներ: Չեն մոռանում, որ պետք է օգտվեն վարսահարդարի ծառայությունից, սրճարան գնալ, երբեմն՝ բժշկի դիմել: Ինձ մնում է ասել, որ իրենց թվարկածը բաժանվում է երկու խմբի՝ ապրանք և ծառայություն: Ապրանքն արժեք ունեցող, տեսանելի և շոշափելի նյութական պարագա է, որը բավարարում է մարդու այս կամ այն պահանջները (հաց, միրգ, գրիչ և այլն): Ծառայությունը նույնպես արժեք ունեցող, սակայն անտեսանելի, անշոշափելի և ոչ նյութական պարագա է, որը նույնպես բավարարում է մարդու պահանջները: Օրինակ՝ խոհարարություն, վարսավիրություն և այլն:
Ապրանքն ու ծառայությունը միասին կոչվում է բարիք: Բարիքը այն բոլոր ապրանքներն ու ծառայություններն են, որ մարդուն անհրաժեշտ են հարմարավետ ապրելու համար: Մարդը, ով բարիք է ստեղծում իր ընտանիքի կարիքները բավարարելու համար,  կոչվում է բարիք ստեղծող: Բարիք ստեղծողը դեռևս ձեռներեց չէ, քանի դեռ նրա նպատակը իր ստեղծած բարիքը վաճառելը և փող վաստակելը չէ:
Ձեռներեցն այն անձն է, ով շահույթ ստանալու նպատակով հիմնում և կազմակերպում է իր սեփական գործ  և ենթարկվում այդ գործի հետ կապված ռիսկին:





Դասապրոցեսում երեխաները գրքեր էին պատրաստել: Որոշեցինք հնարավորինս պարզ բացատրել և ցուցադրել, թե ինչպես է իրենց պատրաստած գիրքը ապրանք դառնում: Ընտրեցինք լավագույն երկու աշխատանք: Որոշեցինք մեկը նվիրել, մյուսը վաճառել: Այն գիրքը, որը նվիրում ենք նա լոկ բարիք է, և ոչ թե ապրանք: Այն գիրքը, որը վաճառում ենք, նա դառնում է ապրանք: Երեխաներին բացատրեցի, թե ինչպես են հաշվում ապրանքի արժեքը, գինը: Գիրքը գնահատեցինք հազար դրամ: Երբ դրամն արդեն մեր ձեռքոմ էր (կատարած աշխատանքը վաճառելու շնորհիվ) հարցրեցի, թե ինչ կարող ենք անել դրամը: Կարող ենք գնել կոնֆետ, տետր, գրիչ, պլաստիլին և այլն: Բայց մենք գնեցինք կոնֆետ և բաժանեցինք բոլորին, քանի որ դա բոլորի աշխատանքի արդյունքն էր: Երեխաները հասկացան, որ փողը վաստակում են և ծախսում իրենց պահանջները բավարարելու համար:

                               Խնձոր
                               այգին մշակել

գնդակ
                մազ կտրել

հագուստ
                կոշիկ նորոգել

կոշիկ
                հագուստ կարել
ՄԻՏՔ-մտահղացումը իրականացնելու համար պետք է պլանավորել քայլերը:
Աշակերտի մեջ ձևավորել աշխատանքը պլանավորելու կարողություն, աշխատանքի պարզ պլան կազմելու կարողություն: Աշակերտը պետք է հասկանա, որ պլան կազմել նշանակում է որոշել, թե կատարվող աշխատանքը ինչ քայլերից պետք է բաղկացած լինի և այդ քայլերը ինչպես են հաջորդում միմյանց: Անդրադառնում ենք  «Ով աշխատի, նա կուտի»  բանաստեղծությանը, որը երեխաները անգիր գիտեն: Հարցնում ենք՝ ինչ արեց հավ մայրիկը գարու մեկ հատիկից մեկ հասկ ստանալու համար: Աշակերտները թվարկում են աշխատանքի քայլերը՝ նշելով դրանց հաջորդականությունը.  [image: image13.png]®npkp hnnp

ՈՒսուցիչը աշակերտներին բացատրում է, որ գարու հատիկից գարու հասկ ստանալու համար պետք է կատարել աշխատանք, որը կազմված է մի քանի քայլերից: Բացատրել աշակերտներին, որ ցանկացած աշխատանք կատարելիս անհրաժեշտ է քայլ առ քայլ ծրագրել այն: Կարելի է աշակերտներին առաջարկել այլ ապրանք կամ ծառայություն ատեղծելու քայլաշար. Օրինակ՝ հաց թխելու քայլաշարը, այսինքն քայլերի հաջորդականությունը: Այսպիսով՝ աշակերտները կկարողանան կազմել աշխատանքի պլան և բացատրել, թե ինչ քայլերից պետք է բաղկացած լինի այն:
Թեմայի նպատակն է՝ աշակերտի մեջ զարգացնել ապրանքը և ծառայությունը տարբերակելու կարողություն: Աշակերտը պետք է հասկանա, որ ապրելու համար մարդիկ ունեն որոշակի ապրանքների և ծառայությունների կարիք:
Ինչ է ապրանքը, ինչ է ծառայությունը, և ինչով են դրանք տարբերվում միմյանցից:
Ապրանքները  և  ծառայությունը  ստեղծվում և մատուցվում են ձեռներեցների կողմից: Ինչպիսի ապրանքներ են պատրաստում տեխնոլոգիայի դասերին:
Ինչպիսի ծառայությունների մասին են խոսում այդ դասերին: Աշակերտը պետք է կարողանա  բացատրել, թվարկել՝ ինչ ապրանքների և ծառայությունների կարիք ունեն մարդիկ ապրելու համար, բացատրել, որ ապրանքները և ծառայությունները ստեղծվում և մատուցվում են ձեռներեցների կողմից, տարբերակել ապրանքը և ծառայությունը, բերել ապրանքի և ծառայության օրինակներ: Աշակերտը պետք է կարևորի  ապրանքների անհրաժեշտությունը մարդկանց առօրյա կյանքում, ձեռներեցների դերը ապրանքների և ծառայությունների ստեղծման գործում:
Աշակերտներին բացատրել, որ տիկնիկային թատրոն կազմակերպելը ծառայություն է: Հետևաբար, տիկնիկային ներկայացում խաղալով նրանք ծառայություն կմատուցեն իրենց հասակակիցներին: Նրանց հետ քննարկել հետևյալ հարցերը: Ինչպիսի ծառայություններից են օգտվում իրենք և իրենց ընտանիքի մյուս անդամները: Ինչպիսի ծառայություններ կարող են մատուցել իրենք այդ տարիքում:
Ինչպիսի ծառայություններ նրանք կցանկանան մատուցել, երբ մեծանան: 
ՈՒսուցիչը աշակերտների հետ կարող է քննարկել այն հարցը, թե ինչ ապրանքներ կարող են իրենք արտադրել այդ տարիքում: Տեխնոլոգիա առարկան իրենց օգնում է այդ հարցում: Եթե այո, ապա ինչպես: Այնուհետև աշակերտների հետ նա կարող է քննարկել, թե ինչ ապրանքներ նրանք կցանկանային արտադրել, երբ մեծանան և ինչու: Այնուհետև ուսուցիչը աշակերտներին բացատրում է, որ շատ շուտով իրենք նաև ապրանքներ են պատրաստելու: Այստեղ նրանց կարելի է բացատրել, որ տեխնոլոգիան նրանց լավագույն ընկերն է այս հարցում: Այդ դասերին նրանք կսովորեն բազմապիսի ու բազմաբնույթ դեկորատիվ–կիրառական առարկաներ, այսինքն ապրանքներ պատրաստել: Կպատրաստեն տարբեր նյութերից՝ թղթից, ստվարաթղթից, բնական, արհեստական և մանածագործական նյութերից տարբեր տեխնիկայով: Եվ ինչպես իրենց հայտնի ու սիրելի «80 օր աշխարհի շուրջը» մուլտֆիլմում է ասվում. «Օգտագործիր այն նյութերը, ինչ ձեռքիդ տակ ունես, և մի փնտրիր ուրիշ ոչինչ»:
                                                                     [image: image14.jpg]'(@»




Գլուխ 3. Բիզնես գաղափար

«Բիզնես գաղափար »  հասկացությունը այս տարիքի աշակերտի համար շատ բարդ է: Դրա համար օգտագործում ենք «միտք» բառը: Թեմայի նպատակն է ձևավորել միտքը հասկանալու և այն վերարտադրելու կարողություն: Աշակերտը պետք է կարողանա ձևակերպել պարզագույն միտք, գաղափար: Նա պետք է կարևորի իր առաջ քաշած միտքը, գաղափարը: Այս թեման առաջարկվում է ինտեգրել «Աշխատանք թղթով և ստվարաթղթով» բաժնին: Այն կհաջորդի մեր նախորդ գլխի   «Ձեռներեց և ձեռներեցություն»  թեմային:  ՈՒսուցիչը ձևավորում է մտահաղացումներ ձևավորելու և դրանք զարգացնելու կարողություններ: Այնուհետև աշակերտներին առաջարկվում  է առաջարկել  որևէ միտք, մտահղացում, գաղափար, և զարգացնել այն: Ներկայացված գաղափարները  քննարկել:  Խճանկարի կամ մեկ այլ տեխնիկայով մարմնավորել գաղափարը: Կշռադատման փուլում բոլոր աշխատանքները փակցնել դասարանի ցուցադրվող, տեսանելի  մասում  և գնահատել:



Այս թեմայի հիմնական նպատակն է` ձևավորել բիզնես գաղափարներ ստեղծելու և ներկայացնելու կարողություն: Այս թեմայի գնահատման չափանիշն է`
բիզնես գաղափարներ մտածելու կարողություն: Աշակերտը պետք է հասկանա, որ
միտքը  ⁄ մտահղացումը արժեք ունի, և դրա շնորհիվ մարդը կարող է փող վաստակել:
Այն միտքը ⁄ մտահղացումը, որի շնորհիվ մարդը կարող է փող վաստակել, կոչվում է բիզնես գաղափար: Աշակերտը պետք է կարողանա` նկարագրել, թե ինչպես կարող է մարդը փող վաստակել իր մտքի կամ մտահղացման շնորհիվ: Նկարագրել ձեռներեցին: Բերել բիզնես գաղափարի օրինակներ իրական կյանքից:
Պատկերացնել, թե ապագայում ինչպիսի բիզնես գաղափար կցանկանար իրականացնել (առցանց առևտուր կազմակերպել կամ մանկական ժամանցի կենտրոն հիմնել և այլն): Աշակերտը պետք է գիտակցի և կարևորի
նոր միտք առաջարկելը: Նոր և լավ գաղափարը մարդու համար կարող է եկամտի աղբյուր դառնալ: Հավատա, որ ինքը նույնպես կարող է դառնալ նոր մտահղացման հեղիանակ և դրա շնորհիվ գումար վաստակի: Այս դասին աշակերտները պետք է դասարան բերեն անհրաժեշտ նյութերը և պարագաները` գրչաման պատրաստելու նպատակով: Աշակերտները պատրաստում են գրչամաններ, իսկ ուսուցիչը նրանց օգնում է այդ հարցում: Այնուհետև ուսուցիչը աշակերտներին պետք է բացատրի, որ ադ գրչամանը նաև շատ լավ նվեր է իրենց ընկերներին, քույրիկների և եղբայրների համար, որ այլ նվեր գնելու փոխարեն նրանք կարող են սեփական ձեռքերով գրչաման պատրաստել և նվիրել: ՈՒսուցիչը նրանց պետք է բացատրի, որ դրանով իրենք կարող են փող խնայել: Հետևաբար, գրչաման պատրաստելու բիզնես գաղափարը բոլորի համար էլ օգտակար է. աշակերտների համար այն օգտակար է, քանի որ նրանք կարող են դրա միջոցով փող խնայել, իսկ նրանց ընկերների, քույրիկների և եղբայրների համար այն օգտակար է, քանի որ դրա շնորհիվ նրանց գրիչները, ինչպես նաև մատիտները կլինեն հավաքված և չեն կորչի:
Ամփոփել դասը և հարցում կազմակերպել աշակերտների շրջանում, թե ինչ սովորեցին նրանք այս դասի միջոցով:                             

 Այս դասի հիմնական նպատակն է` ձևավորել սեփական գործողությունները պլանավորելու, բիզնես պլան կազմելու և հաշվարկներ կատարելու կարողություն: Այս թեմայի գնահատման չափանիշն է` պարզագույն բիզնես պլան կազմելու և հաշվարկներ կատարելու կարողություն: Աշակերտը պետք է հասկանա` ինչպես է ձեռներեցը բիզնես գաղափարը վերածում ապրանքի կամ ծառաայության, որ բիզնես գաղափարը ապրանքի կամ ծառայության վարածելու ճանապարհին ձեռներեցը պետք է կարողանա ճիշտ պլանավորել իր գործողությունները և քայլերը, ինչպես նաև կարողանա ճիշտ որոշել այդ քայլերի հաջորդականությունը:
                      [image: image17.png]

Ձեռներեցը պետք է կարողանա ճիշտ հաշվարկներ կատարել:


Փորձարարական մաս
                                                                                         [image: image19.jpg]



Մեր ուսումնասիրությունները կատարել ենք շուրջ 30 ուսուցիչների և ծնողների և աշակերտների հետ: Հարցված մանկավարժներից բոլորը մասնակցել են վերապատրաստման դասընթացին:
Անկետավորմանը մասնակցած աշակերտները այն հարցին՝ թե արդյոք վերջին մեկ տարվա ընթացքում ունեցել եք որևէ բիզնես մտահղացում, իրականացրել եք որևէ բիզնես ծրագիր կամ գործողություն ձեր սեփական նախաձեռնությամբ, ազդեցության խմբում անկետավորմանը մասնակցած աշակերտների 34%-ը նշել է, որ ունի բիզնես գաղափար, 9%-ը՝ բիզնես գաղափարով կիսվել է ընկերների հետ և պլանավորում են սկսել, 5%-ն իրականացրել է կոնկրետ քայլեր ուղղված բիզնես գաղափարի իրականացմանը, իսկ 6%-ի բիզնեսը տվյալ պահին եղել է գործող: 

Դպրոցում, օրինակ, աշակերտները հավաքել են թղթի թափոնները, հանձնել են վերամշակման և ստացած գումարն ուղղել են դպրոցի կարիքների լուծմանը, մեկ այլ դպրոցում իրականացրել են ամանորյա իրերի վաճառք և ստացված հասույթն ուղղել են բարեգործությանը:

Հարցմանը մասնակցած աշակերտների 63%-ը նշել է, որ դասընթացը ամբողջովին հետաքրքիր է իրենց համար, 20%-ը՝ ավելի շուտ հետաքրքիր է և միայն 17%-ն է նշել, որ դասընթացն իրենց համար հետաքրքիր չէ: Ինչ վերաբերում է դասընթացի շնորհիվ օգտակար գիտելիքներ և հմտություններ ձեռք բերելուն, ապա անկետավորմանը մասնակցած աշակերտները հիմնականում նշել են, որ դասընթացը տալիս է օգտակար գիտելիքներ և հմտություններ և այս առումով բացասական պատասխաններ չեն հնչել: Անկետավորմանը մասնակցած աշակերտների հիմնական մասը նաև համաձայնել է այն մտքի հետ, որ դասընթացի ընթացքում ձեռք բերած գիտելիքները ամենայն հավանականությամբ կկիրառի ապագայում:

Դասը սկսենք այսպիսի խորագրով.

Դասի ժամանակ  ներկայացվեց Կանադայի ամենափոքր միլիոնատիրոջ՝ Ռայան Ռոսի  պատմությունը, ով 5 տարեկանից իրենց տան կողքը հավի ֆերմա էր բացել՝ օրական աշխատելով 15$: Տեսանյութ ցուցադրել նրա կյանքից՝ ներկայացնելով կատարած աշխատանքները և վաստակած գումարը:
                   [image: image24.jpg]



Հետո աշակերտներն իրենց ձեռքով պատրաստեցին բացիկներ, ծաղիկներ՝ կվիլլինգ տեխնիկայով:                                                  [image: image25.jpg]Jpodelki.ru




Նույն տեխնիկայով պատրաստեցին նկար՝ պատից կախելու համար, քանի որ, իրենց խոսքով, դա ավելին կարժենա: Բոլորը միասին որոշեցին արժեքը՝ ծախսած նյութը և աշխատանքը հաշվելով; 

Ահա այսպիսի պատկեր ստացվեց: 
Եզրակացություն
                                                                                                                  [image: image26.jpg]KO




Այսպիսով՝ հիմք ունենալով իրականացված հետազոտության արդյունքները՝ կատարվել են հետևյալ եզրակացությունները՝  
· Ձեռնարկատիրական կրթություն դասընթացում ներգրավված աշակերտների ծնողները հիմնականում դրական վերաբերմունք ունեն «ձեռնարկատիրական կրթություն» դասընթացի նկատմամբ և կարևորում են այս առարկայի ուսումնառությունը:  
· Ծնողների մի մասը դրական չի վերաբերում, որ աշակերտները ներգրավված են լինելու «վաճառքի» գործընթացում:

·  Ձեռնարկատիրական կրթության դասերն ունեցել են հստակ սահմանված նպատակներ և դասի կառուցվածքը և բովանդակությունն ուղղված է եղել այդ նպատակների իրականացմանը:
·   Ընդհանուր առմամբ ձեռնարկատիրական կրթության դասընթացում ուսուցիչների կողմից կիրառվել են ինտերակտիվ և խաղային մեթոդներ, որոնք եղել են արդյունավետ և նպաստել են աշակերտների ընդգրկվածության ավելացմանը դասապրոցեսում:  
· Ընդհանուր առմամբ ՁԿ շրջանակներում աշակերտներին մատուցվող նյութը եղել է հեշտ և հասկանալի, բարձր է եղել աշակերտների ներգրավվածությունը, ակտիվությունը, հարցերին պատասխանելու և կարծիք արտահայտելու ցանկությունը:
·   ՁԿ ուսումնառող աշակերտների հիմնական մասը դրական է վերաբերում «ձեռնարկատիրական կրթություն» դասընթացին, այն համարում է հետաքրքիր և օգտակար, իսկ ստացած գիտելիքները և հմտությունները՝ կիրառելի  ՁԿ դասընթացում ներառված տարբեր թեմաների վերաբերյալ իրենց գիտելիքները և հմտությունները աշակերտները հիմնականում գնահատել են միջինից բարձր:
Օգտագործված գրականության ցանկ
1. Ձեռնարկատիրական կրթության ձեռնարկ, Տարրական դպրոցի 2-3-րդ դասարաններում տեխնոլոգիա պարապող ուսուցիչների համար, Երևան, 2017թ. 73 էջ
2. «Ձեռնարկատիրական հմտություննների զարգացում» մոդուլի վերապատրաստման դասընթացի մասնակիցների համար, ուսուցչի ձեռնարկ, Երևան 2017թ, էջ 78
3. Պապիկյան Կ. << Տեխնոլոգիայի դասավանդման մեթոդիկա պրակտիկումով>>

Диаграмма1

		այո, հետաքրքիր է

		ավելի շատ հետաքրքիր է

		ոչ, հետաքրքիր չէ



Հետաքրքի՞ր է ձեզ համար այս դասընթացը

63

20

17



Лист1

				Հետաքրքի՞ր է ձեզ համար այս դասընթացը

		այո, հետաքրքիր է		63

		ավելի շատ հետաքրքիր է		20

		ոչ, հետաքրքիր չէ		17

				1.2

				Для изменения диапазона данных диаграммы перетащите правый нижний угол диапазона.

Диаграмма1

		շատ լավ

		նորմալ

		երևի լավ

		վատ

		դեռ վաղ է



Ինչպես եք գնահատում այս դասընթացի ինտեգրումը տեխնոլոգիայի դասին

Лист1

				Ինչպես եք գնահատում այս դասընթացի ինտեգրումը տեխնոլոգիայի դասին		Ряд 2		Ряд 3

		շատ լավ		50

		նորմալ		10

		երևի լավ		10

		վատ		5

		դեռ վաղ է		25

				Для изменения диапазона данных диаграммы перетащите правый нижний угол диапазона.






_1724974446.xls
Диаграмма1

		այո, ունեմ բիզնես գաղափար

		բիզնես գաղափարով կիսվել եմ ընկերներիս հետ

		իրականացրել եմ կոնկրետ քայլեր այդ հարցի շուրջ

		այո, ներկայումս բիզնեսն աշխատում է

		ոչ, չեմ ունեցել



Վերջին մեկ տարվա ընթացքում ունեցել եք որևէ բիզնես մտահղացում

Վերջին մեկ տարվա ընթացքում ունեցե՞լ եք որևէ բիզնես մտահղացում

34

9

5

6

47



Лист1

				Վերջին մեկ տարվա ընթացքում ունեցել եք որևէ բիզնես մտահղացում								՞

